
Ushbu to„plamda “O„zbekistonda fanlararo innovatsiyalar  va  ilmiy 

tadqiqotlar  jurnali ” ilmiy  jurnaliga kelib tushgan maqolalar o„rin olgan.  

Mazkur jurnalda zamonaviy ta‟lim tizimini rivojlantirish jarayonida 

innovatsion ta‟lim texnologiyalarini joriy etish va loyihalashtirish, 

integratsion ta‟limni rivojlantirishda yo„nalishlar bo„yicha kreativ 

g‟oyalar, takliflar va yechimlarni amalga oshirish maqsad qilib olingan. 

Mazkur jurnal materiallaridan OTM professor-o„qituvchilari, akademik 

litsey va kasb-hunar kollejlari va umumta‟lim maktab o„qituvchilari, 

mustaqil tadqiqotchilar, magistrantlar, ilmiy xodimlar, iqtidorli talabalar 

hamda shu sohada ilmiy ish olib borayotgan tadqiqotchilar 

foydalaishlari mumkin. 

Eslatma! Jurnal materiallari to‘plamiga kiritilgan maqolalardagi raqamlar, 

ma’lumotlar haqqoniyligiga va keltirilgan iqtiboslar to‘g’riligiga mualliflar shaxsan 

javobgardirlar. 

Аннотация: Maqolada forsayt texnologiyasi va rivojlangan xorijiy davlatlar 

ta’lim tizimida amalga oshirilgan forsayt loyihalar to‘g‘risida ma’lumotlar keltirilgan, 

bo‘lajak menejerlar tayyorlash tizimida mutaxassislik fanlarini o‘qitishda forsayt 

texnologiyasidan foydalanishning ahamiyati va zaruriyati asoslangan. “Forsayt 

kompetentlik”ning mazmun-mohiyati ochib berilib, muallif ta’rifi berilgan hamda uni 

shakllantirish modeli ishlab chiqilgan. Forsayt kompetentlikning baholash-natijaviy 

komponentini va ularning xarakterlarini belgilovchi asosiy ko‘rsatkichlar asoslangan. 

Tayanch so‘z va tushunchalar: forsayt, menejer, forsayt-menejment, forsayt 

kompetentlik, model, metodika. 

 

ФОРСАЙТ ВЗГЛЯД В БУДУЩЕЕ 

 

Аннотация: В статье описаны содержание технологии форсайт и 

форсайт-проектов, реализуемых в системе образования развитых стран, 

обоснованы значение и необходимость использова- ния технологии форсайт при 

подготовки будущих менеджеров. Изложены сущность и автор- ское определение 

форсайт-компетентности. Разработана модель формирования форсайт- 

компетентности и обоснован оценочно-результативный компонент и основные 

показатели, характеризующие компетентность. 

Ключевые слова и понятия: форсайт, менеджер, форсайт-менеджмент, 

форсайт- компетентность, модель, методика 

 

FORESIGHT A LOOK INTO THE FUTURE 

 

Annotation:The article clearly depicts the content of foresight technology and 

foresight projects applied in the education system of advanced countries, confirms the 

significance and requirement of using foresight technology in the preparation of future 

managers. The nature and author's definition of competence foresight are described. A 

model for the formation of competence foresight has been developed and the evaluative-

result component and the main detectors distinguishing competence have been 

demonstrated. 

Key words and concepts: foresight, manager, foresight management, competency 

foresight, model, methodology. 

 

Forsayt bu inglizchadan tarjima qilinganda “kelajakka nazar”, degan maʼnoni 

anglatib, biron bir voqea, jarayon, hodisani bir necha yil oldinga nazar tashlagan holda 

kelajakdagi holatini koʼzdan kechirish degan maʼnoni anglatadi. Forsayt tushunchasi va 

uning ilk marotaba qoʼllanilishi S.V.Kryukovning “Forsayt: prognozdan kelajakni 

shakllantirishgacha” nomli ilmiy maqolasida keltirilishicha, 1950 yillarda АQShning 

RAND korporatsiyasida ilk marotaba uchratish mumkin. 1970 yillarga kelib esa bugun 

dunyoning yetakchi mamlakatlaridan biri hisoblanadigan Yaponiya tomonidan bu 

gʼoya amaliyotda qoʼllanila boshlanadi. Bugungi kunda ayrim davlatlarda “Strategik 

rejalashtirish” mazmunidagi qonun hujjatlari “ishlab kelmoqda”. Masalan, 2014 yilda 

qabul qilingan Rossiya Federatsiyasidagi qonun. Shu oʼrinda koʼplab Gʼarb davlatlari va 

Uzoq Sharq mamlakatlarida qoʼllanilib kelinayotgan rejalashtirishning “forsayt” 

metodi va “strategik rejalashtirish” oʼrtasida qanday farq mavjudligi va ularning 

oʼxshash tomonlariga toʼxtalib oʼtamiz. 

Rossiyaning Statistika tadqiqotlari instituti direktori Leonid Goxberg bilan 

jurnalistlar oʼrtasida boʼlgan suhbatda rejalashtirish yuz yillar davomida millatlar 

hayotida katta ahamiyat kasb etib kelayotganligi, ammo oʼtgan asrning 70-yillaridan 

boshlab texnologik taraqqiyot keskin suratlarda oʼsgani sari kelajakni 

yejalashtirishning birgina usullari kamlik qilganligi va endi uning alьternativ va 

samaraliroq usullaridan foydalanilayotganligini taʼkidlab oʼtadi. 

Prognoz-rejalashtirish bu bugungi kundan kelajakka boʼlgan harakat. “Forsayt”, 

aksincha, kelajakdan hozirgi kungacha boʼlgan harakatdir. Farq aslida ularning 

mafkuraviy jihatida. Prognozlash, aytaylik, kelajakni taxmin qilish, hozirgi holatga 

asoslangan va mumkin boʼlgan, mavjud imkoniyatlardan kelib chiqib ishlab chiqiladi. 

Аmmo koʼp hollarda rivojlanishlar doirasiga keskin tarzda taʼsir oʼtkaza olmaydi. 

“Forsayt”ning vazifasi esa kelajakni taxmin qilish emas, balki qaror qabul 

qiluvchilar va yetakchi ekspertlarning fikrlari bilan kelishgan holda kelajakni 

“maqsadli” koʼrishni shakllantirish va asosiy muammolarga javob berish hamda 

tegishli maqsadlarga erishish uchun uzoq muddatli harakatlar dasturini ishlab 

chiqishga kirishishdir. 

Hozirgi sharoitda O’zbekiston iqtisodiyotini boshqarishdagi islohotning asosiy 

ustuvor yo’nalishlaridan biri, ayniqsa korxonalar, uyush- malar, konsernlar va boshqa 

xo’jalik yurituv- chi tashkilotlar miqyosida amaliy faoliyatimizda qo’llanilayotgan 

menejment (rahbar, mulkdor, korxona egasi)ning asosiy nazariy va ilmiy nuqtai 

nazarlarini ishlab chiqishdir. Bu esa G’arbdagi sanoat firmalari tajribasini ko’r-ko’rona 

ko’chirish emas, aksincha, ijodiy izlanishlarning yangi yechimidir. Menejment - bu 

tashkilotga egalik va rahbarlik qilish, boshqarish orqali ish- larni amalga oshirish, 

ishbilarmonlar qanday ish yuritishini o’rganish, yangi boshqarish tafak- kurini 

shakllantirish, boshqarishning tashkiliy tuzilmasini shakllantirish muammolaridir. 

Shu sababli, bo’lajak menejerlar forsayt uslu- blarini puxta bilishlari, har qanday 

korxona va tashkilotning uzoq muddatli (5-20 yil) kelajagini forsayt asosida oldindan 

bashoratlash kompe- tentligiga ega bo’lishlari zamon talabi hisoblanadi. Rivojlangan 

xorijiy davlatlarda menejerlar tayyorlash ta’lim yo’nalishlarida va mutaxassis- liklarida, 

jumladan Oliy iqtisodiyot maktabi (Ros- siya)da “Forsayt texnologiya” mutaxassislik fani 

sifatida o’qitiladi hamda bo’lajak menejerlarda forsayt-kompetentlik shakllantiriladi. 

Forsayt-kompetentlik– menejerning kasbiy va ilmiy-refleksiv faoliyatida 

korxona yoki tash- kilotning kelajagini bashoratlashga tayyorligi hamda qobiliyatini 

shakllanganligi bilan xarak- terlanadi. Menejerning forsayt kompetentligini baholash 

indikatorlari sifatida menejerlik mutax- assisligini tanlashdagi ijobiy jihatlari, mutaxas- 

sislik fanlari majmui bo’yicha bilimlari, refleksiv kasbiy faoliyati bo’yicha tajribalari, 

menejerlik madaniyati, menejerlik masalalarini samarali hal etish bo’yicha tayyorgarligi, 

forsayt uslublarini puxta bilishlari va amaliyotga tadbiq eta olishlari hamda o’zining 

kasbiy kompetentligini mustaqil oshirib borish, o’z-o’zini rivojlantirish va bahol- ash 

qobiliyatlarini kiritish mumkin. 

O’zbekiston oliy ta’lim muassasalarida tayorlanayotgan menejerlar ham forsayt 

to’g’risida mukammal bilimga ega bo’lishlari va forsayt uslublarini amalda qo’llash 

ko’nikmalariga ega bo’lishlari dolzarb hisoblanadi. Menejerning for- sayt bo’yicha 

kompetentligini yuqori darajada shakllanishi kadrlar tayyorlash bo’yicha kon- 

sepsiyalar va dasturlar talablarini bajarilishini ta’minlash bilan bir qatorda 

davlatimizning mak- roiqtisodiy siyosati asosida jamiyatning rivojiga ham ijobiy ta’sir 

ko’rsatadi. 

“Menejment” ta’lim yo’nalishida mutaxas- sislik fanlaridan o’quv mashg’ulotlarida 

forsayt metodlaridan foydalanish bo’lajak menejerlarda “Forsayt kompetentlik”ni 

shakllanishiga olib keladi. Albatta, bu o’rinda mashg’ulotlar loyihaviy faoliyatga va 

ilmiy-ijodiy mustaqil fikr- lashga yo’naltirilgan bo’lishi, ma’ruzalar zamo- naviy 

muammoli ma’ruzalar3 shaklida tashkil etilishi talab etiladi. Mustaqil ta’limni esa elek- 

tron ta’lim resurslari4 asosida asosida tashkil etish tavsiya etiladi. 

Bo’lajak menejerlarda “Forsayt kompetentlik”ni shakllantirish forsayt-

menej- ment, ya’ni menejerning strategik rejalashtirish qobiliyatlari va o’z qarori 

uchun javobgarlikni tushunish orqali xarakterlanadi va boshqaruv metodologiyasi 

hisoblanadi. Forsayt –menej- ment metodologiyasi strategik menejmentning bir 

ko’rinishi bo’lib, korxonaning raqobatbar- dosh ustunliklarini hisobga olgan holda 

strate- gik rejadagi kelajakni yaratishga yordam beradi. 

Forsayt-menejment tushunchasini birinchi bo’lib 2010 yillarda Rodion 

Kolesnikov (Man- hattan  Skylinei  konsalting  firmasi,  A.I.Gersen  nomidagi Rossiya 

davlat universiteti) boshqaruv amaliyotiga kiritgan. 

Kompetentliklar profilini aniqlash mutaxas- sisning o’z karyerasini rejalashtirish va 

rivojlanti- rishda muhim ahamiyat kasb etadi. Forsayt kom- petentlikni inson resursini 

strategik boshqarish sohasidagi bilimlar va ko’nikmalar majmui deb qarash mumkin. 

Kompetentlik bir necha kompo- nentlardan tashkil topib, shaxsiy bilim, ko’nikma, amaliy 

tajriba va fazilatlar bilan bog’liqdir. “De Tech Development Technologies” kompaniyasi 

kompetentlik modelini kompetensiyaning “20 jihati” bilan izohlaydi6. Forsayt-

kompetentlik masalasi murakkab, ko’p qirrali masala bo’lib va hozirgi kungacha 

ushbu masalada yetarli ilmiy-tadqiqot ishlari olib borilmagan. Ta’kidlash joizki, 

“kompetentlik” va “kompetensiya” tush- unchalari menejment va pedagogika 

nazariyasi hamda amaliyotida keng qo’llanilishi bilan bir qatorda, olimlar o’rtasida 

bahsli masala hisob- lanadi. Ushbu tushunchalar ta’rifi bo’yicha turli xil ta’riflar 

mavjud bo’lib, turli davlatlarda ilmiy tadqiqotchilar va amaliyotchilarning ta’riflari bir- 

biriga to’liq mos kelmaydi. 

“Kompetentlik” atamasi ko’proq Buyuk Britaniyada ishlatiladi va 

mutaxassisning bajargan ishi natijasini baholaydi. 

“Kompetensiya” atamasi esa AQShda ish- latilib, mutaxassisning xarakterini 

belgilovchi qobiliyatlari hamda shaxsiy xusuiyatlarini ifoda- laydi. Bunda 

mutaxassisning qaysi shaxsiy xarak- terlari va qobiliyatlari uning o’z sohasida muvaf- 

faqiyatli faoliyatini ta’minlashi nazarda tuti- ladi. Ushbu olimlar ushbu atamalarni 

bir-birini to’ldiruvchi atamalar sifatida qarashib, tegishli soha bo’yicha ta’limning 

oxirgi natijasi hamda shaxsning turli shaxsiy va o’quv davomida shak- llangan 

xususiyatlari sifatida ta’rif berishgan. 

“Kompetentlik” va “Kompetensiya” atama- larining mohiyatini ochib beruvchi 

ilmiy-tadq- iqot ishlari tahlilidan, ushbu atamalar bir-birini to’ldiradigan va  

ifodalaydigan  atamalar  deb xulosalash mumkin. 

